
Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածով՝ Հայաստանի Հանրապետության կառավարությունը որոշում է.

1. <<Հայաստան>> Համահայկական Հիմնադրամ ծրագրի շրջանակներում  վերանորոգված և վերականգնված ՀՀ Տավուշի մարզի Այգեհովիտ-Վազաշեն համայնքների ոռոգման համակարգերի ջրհան կայանին մոտեցնող ջրանցքը, գլխամասային հանգույցը և Այգեհովիտ գյուղի վերակառուցված ջրհան կայանը ու նոր կառուցված ճնշումային խողովակաշարը՝ 289799440 ՀՀ դրամ արժեքով ամրացնել <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին:
2. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին և <<Հայաստան>> Համահայկական Հիմնադրամի գործադիր տնօրենին` սույն որոշումն ուժի մեջ մտնելուց հետո եռամսյա ժամետում կազմակերպել սույն որոշման 1-ին կետում նշված վերանորոգված և վերականգնված գույքի հանձնման-ընդունման աշխատանքները։
3.  Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին` Հայաստանի Հանրապետության օրենսդրությամբ սահմանված կարգով

1) ապահովել սույն որոշման 1-ին կետում նշված գույքն անհատույց օգտագործման իրավունքով <<Իջևան>> ջրօգտագործողների ընկերությանը հանձնելու վերաբերյալ համապատասխան պայմանագրի կնքումը` պայմանագրում նախատեսելով, որ գույքային իրավունքների պետական գրանցման հետ կապված վճարներն անհրաժեշտության դեպքում կատարվելու են <<Իջևան>> ջրօգտագործողների ընկերության կողմից։


2) ապահովել սույն որոշման 1-ին կետում նշված վերանորոգված և վերականգնված գույքի անհատույց օգտագործման իրավունքով <<Իջևան>> ջրօգտագործողների ընկերությանը հանձնելու գործընթացը:
ՀՀ տարածքային կառավարման նախարարի առաջին տեղակալ 
Վաչե Տերտերյան
